
ᓄᓕᐊᕐᓂᒃᑯᑦ ᐸᕝᕕᓵᕆᓂᖅ ᐃᖅᑲᓇᐃᔭᕐᕕᒻᒥ ᓱᓇᐅᓂᕐᓄᑦ 

ᑕᖅᑮᑦ ᐊᓂᒍᕙᓪᓕᐊᔪᑦ ᐊᔾᔨᐅᙱᑦᑐᒥ ᐊᖅᑯᑎᒋᑲᐃᓐᓇᖅᑕᕗᑦ, ᐊᑏᑑᖅ, ᐱᖃᓐᓇᕆᔭᑎᑦ ᐊᒻᒪ ᐃᓚᒋᔭᑎᑦ ᖃᓄᐃᙱᖁᓇᐅᕗᑦ 
ᖃᓂᒪᖃᖁᓇᐅᒐᑎᓗ. ᓄᓇᕐᔪᐊᓕᒫᒥ ᓄᕙᔾᔪᐊᕐᓇᖅᑐᖅ ᒫᓐᓇ ᐊᑐᖅᑕᕗᑦ ᐅᕙᑦᑎᓐᓂᓕᒫᖅ ᐊᑦᑐᖅᓯᓯᒪᕗᖅ. ᐱᕕᖃᖅᑎᑦᓯᓯᒪᒻᒥᔪᖅ 
ᑕᐅᑐᑦᓯᐊᒃᑲᓐᓂᓂᕐᒥ ᐊᒻᒪ ᐅᐱᒍᓱᓐᓂᕐᒥ ᑭᓱ ᐱᒻᒪᕆᐅᓪᓚᕆᒻᒪᖔᖅ − ᑕᐃᒃᑯᐊ ᖃᓂᒋᔭᕗᑦ ᐊᒻᒪ ᖃᓂᒪᖃᖅᑕᐃᓕᒪᓂᕗᑦ. 

ᐊᓕᐊᓇᐃᒍᓱᑦᑐᒍ ᐃᓕᓐᓄᑦ ᐊᑐᐃᓐᓇᐅᑎᑦᓯᒍᓐᓇᕋᑦᑕ ᑐᓴᐅᒪᑎᑦᓯᔾᔪᑎᒥ ᐅᖃᖃᑎᒌᓐᓂᐅᓚᐅᖅᑐᓄᑦ 2019 ᐅᑭᐊᑦᓵᖓᓂ ᐊᒻᒪ 
ᐊᐅᔭᐅᓚᐅᖅᑐᒥ. ᐃᓚᐅᓂᕆᓚᐅᖅᑕᐃ ᐊᑑᑎᖃᑦᓯᐊᓚᐅᖅᑐᖅ ᐊᒻᒪ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ (LSN) ᐃᓕᓐᓂ ᖁᔭᓕᕗ 
ᐃᑲᔫᑎᖃᑦᓯᐊᓚᐅᕋᕕᑦ.

ᐃᓕᓐᓂᐊᕈᑕᐅᓚᐅᖅᑐᖅ ᐃᑲᔫᑎᖃᓚᐅᖅᑐᑦ ᓇᓗᓇᐃᖅᓯᓂᕐᒥᑦ ᐃᖅᑲᓇᐃᔭᕐᕕᒻᒥ ᓄᓕᐊᕐᓂᒃᑯᑦ ᐸᕝᕕᓵᕆᓂᕐᒥ, ᐊᓯᖏᑦ ᐸᕝᕕᓵᕆᓂᐅᔪᑦ, 
ᐊᒻᒪ ᐊᕝᕕᐊᕈᑕᐅᕙᑦᑐᓂᒃ ᐃᖅᑲᓇᐃᔮᖅᑖᕐᓂᕐᒧᑦ. ᐅᖃᖃᑎᖃᕐᓂᒃᑯᑦ ᓇᓗᓇᐃᖅᓯᒍᓐᓇᓚᐅᖅᑐᒍᑦ ᓈᒻᒪᑦᑐᓂᒃ ᐃᓄᓕᒫᓄᑦ ᒪᓕᒐᖅᑎᒍ 
ᑐᓴᐅᒪᔾᔪᑎᑦᓴᓂᒃ ᐊᒻᒪ ᐃᓕᓐᓂᐊᖅᑎᑦᓯᓂᕐᒥᑦ (PLEI) ᐃᑲᔫᑎᑦᓴᓂᒃ ᓇᓗᓇᐃᖅᓯᓂᕐᒥᓪᓗ ᐱᓕᕆᔾᔪᑎᒥ(ᓂᒃ) ᑖᒃᑯᓇᖓ ᐃᓄᓕᒫᓄᑦ 
ᒪᓕᒐᖅᑎᒍ ᑐᓴᐅᒪᔾᔪᑎᑦᓴᓂᒃ ᐊᒻᒪ ᐃᓕᓐᓂᐊᖅᑎᑦᓯᓂᕐᒥᑦ (PLEI) ᐃᑲᔫᑎᑦᓴᓂᒃ ᓇᓗᓇᐃᖅᓯᓂᕐᒥᓪᓗ ᓴᖅᑮᓂᕐᒥᑦ ᐆᑦᑑᑎᒥ(ᓂᒃ) ᑖᒃᑯᓄᖓ 
ᐃᓄᓕᒫᓄᑦ ᒪᓕᒐᖅᑎᒍ ᑐᓴᐅᒪᔾᔪᑎᑦᓴᓂᒃ ᐊᒻᒪ ᐃᓕᓐᓂᐊᖅᑎᑦᓯᓂᕐᒥᑦ (PLEI) ᐃᑲᔫᑎᑦᓴᓄᑦ ᐊᒻᒪ ᒪᓕᒐᖅᑎᒍ ᐅᖃᐅᔾᔪᐃᒋᐊᕐᓂᕐᒥ. 

ᑖᓐᓇ ᑎᑎᖅᑲᖅ − ᐱᓕᕆᖃᑎᒌᑦᑕ − ᐱᕕᖃᖅᑎᑦᓯᔪᖅ ᑲᓲᒪᖃᑎᒌᓐᓂᕐᒧᑦ ᐊᒻᒪ ᓴᙱᔪᒥᒃ ᑲᑐᔾᔨᖃᑎᒌᓐᓂᕐᒥ ᐃᑲᔪᖅᓱᓂᕐᒧᑦ 
ᐱᓕᕆᕝᕕᐅᔪᓂᒃ ᐸᕝᕕᓵᕆᓂᖅᑕᖃᖅᑕᐃᓕᒪᓂᕐᒧᑦ ᐊᒻᒪ ᓱᓇᐅᓂᕐᓄᑦ ᐋᓐᓂᖅᓯᕆᓂᐅᔪᖅ ᐃᖅᑲᓇᐃᔭᕐᕕᒻᒥ. ᑲᑐᔾᔨᖃᑎᒌᖏᓐᓇᕐᓗᑕ, 
ᓄᓇᕗᒻᒥᐅᓂᒃ ᐃᑲᔪᕈᓐᓇᖅᑐᒍ ᑐᑭᓯᐅᒪᓂᖅᓴᐅᓕᖁᓪᓗᒋᑦ ᐱᔪᓐᓇᐅᑎᖏᓐᓂᒃ ᓴᙱᓂᖅᓴᐅᓕᕐᓗᑕᓗ ᐊᓪᓗᕆᐊᕐᓂᕐᒧᑦ ᐊᒻᒪ 
ᐃᑲᔪᖅᑕᐅᒐᓱᐊᖃᑦᑕᕐᓗᑕ ᐊᕝᕕᐊᕈᑕᐅᖃᑦᑕᖅᑐᓄᑦ ᐃᖅᑲᓇᐃᔭᕐᕕᖃᑦᓯᐊᕐᓂᕐᒧᑦ.

ᐃᓕᓐᓂᒃ ᖁᔭᓕᕗᒍᑦ ᑖᑦᓱᒥᖓ ᐱᒻᒪᕆᐅᔪᒥᒃ ᖃᓄᐃᓕᐅᕆᐊᕈᑕᐅᔪᒥᒃ ᐃᑲᔪᖅᓱᑦᑎᐊᕋᕕᑦ. ᐃᓕᓐᓂᒃ ᑲᑐᔾᔨᖃᑎᖃᐃᓐᓇᕈᒪᕗᒍᑦ 
ᐊᓪᓗᕆᐊᖅᐸᓪᓕᐊᑎᓪᓗᑕ. 

Nalini Vaddapalli, CEO – Deputy Secretary 
ᓇᓖᓂ ᕚᓐᑕᐸᓕ, ᐊᐅᓚᑦᑎᔨ



ᐃᖅᑲᓇᐃᔭᕐᕕᑦᓯᐊᕙᓕᐅᕐᓂᕐᒥᑦ, ᐱᓕᕆᖃᑎᒌᓐᓂᒃᑯᑦ
ᐱᓕᕆᖃᑎᒌᑦᑕ  

 
 
 

ᓱᓇᐅᓂᕐᓄᑦ ᐋᓐᓂᖅᓯᕆᓂᐅᔪᖅ ᐊᑲᐅᙱᓕᐅᕈᑎᒻᒪᕆᐅᔪᖅ ᓄᓇᕗᒻᒥ ᐃᖅᑲᓇᐃᔭᕐᕕᒻᒥ ᐊᒻᒪ ᐊᐃᑉᐸᕇᖑᖃᑦᑕᖅᑐᓄᑦ. ᑕᒫᓂᐸᓗᒃ 
ᒪᕐᕉᒃ ᐱᖓᓱᓂᙶᖅᑐᓂᒃ ᐸᓖᓯᒃᑯᓐᓄᑦ ᐅᖃᐅᓯᐅᓚᐅᖅᑐᑦ ᐱᓂᕐᓗᑦᑕᐅᓯᒪᔪᑦ ᓄᓇᕗᒻᒥ ᐊᕐᓇᐅᓚᐅᖅᑐᑦ 2016-ᒥ, ᐳᓴᓐᑎᐅᓪᓗᓂ 
ᐊᒥᓲᓂᖅᐹᖑᔪᑦ ᑲᓇᑕᐅᑉ ᐊᕕᑦᓯᒪᓂᖏᓐᓂ. ᐃᓚᒃᑲᓐᓂᕐᓗᒍ, 95 ᐳᓴᓐᑎᖏᓐᓃᑦᑐᑦ ᖁᓄᔪᓐᓂᐊᖅᑕᐅᓯᒪᔪᑦ ᐊᕐᓇᐅᖃᑦᑕᖅᑐᑦ. 
ᐊᑲᐅᙱᓕᐅᕈᑕᐅᓂᖓ ᓄᓕᐊᕐᓂᒃᑯᑦ ᐸᕝᕕᓵᕆᓂᖅ ᐊᒻᒪ ᐋᓐᓂᖅᓯᕆᓂᐅᔪᖅ ᐃᖅᑲᓇᐃᔭᕐᕕᒻᒥ ᐅᔾᔨᕆᔭᐅᓐᓂᖅᓴᐅᓕᖅᑐᖅ ᐊᒥᓱᓄᑦ 
ᐱᓕᕆᕝᕕᐅᔪᓄᑦ ᑖᒃᑯᓐᓄᖓᓗ ᓄᓇᕗᑦ ᒐᕙᒪᖓᓄᑦ. 

ᓯᑎᐱᕆ 2019-ᒥ, ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᑭᐅᓕᓚᐅᖅᓯᒪᔪᑦ ᒪᓕᒐᓕᕆᔨᕐᔪᐊᒃᑯᑦ (ᑲᓇᑕᒥ) ᓴᖅᑮᓚᐅᖅᓯᒪᓂᖏᓐᓂᒃ 
ᓄᓕᐊᕐᓂᒃᑯᑦ ᐸᕝᕕᓵᕆᓂᖅ ᐃᖅᑲᓇᐃᔭᕐᕕᒻᒥ ᐊᒻᒪ ᓱᓇᐅᓂᕐᓄᑦ ᑲᑉᐱᐊᓵᕆᓂᐅᔪᖅ ᓄᓇᕘᒥ ᐱᓕᕆᐊᑦᓴᖓᓄᑦ, ᐊᕐᕋᒍᓄᑦ 
ᑎᓴᒪᓄᑦ ᐱᓕᕆᐊᖑᓪᓗᓂ ᐅᔾᔨᕈᓱᓕᖅᑎᑦᓯᓂᕐᒧᑦ, ᐃᓕᓐᓂᐊᖅᑎᑦᓯᓂᕐᒧᑦ ᐊᒻᒪ ᐊᑐᐃᓐᓇᐅᑎᑦᓯᓂᕐᒥ ᐊᑭᖃᙱᑦᑐᒥ ᒪᓕᒐᓕᕆᓂᕐᒧᑦ 
ᐅᖃᐅᔾᔪᐃᒋᐊᕐᓂᕐᒥᑦ ᓄᓇᕗᒻᒥᐅᑕᓄᑦ. 

ᐱᖃᖃᑕᐅᔪᓂᑦ ᑐᑭᓯᒋᐊᕐᕕᖃᕐᓂᖅ  
ᐊᑯᓐᓂᖏᓐᓂ ᐅᑐᐱᕆ 29 ᐊᒻᒪ ᓄᕕᐱᕆ 22, ᒪᓕᒐᓕᕆᔨᒃᑯᑦ 
ᑲᑐᔾᔨᖃᑎᒌᖏᑦ ᓄᓇᕘᒥ ᐊᒥᓱᓂᒃ ᐅᖃᖃᑎᖃᓚᐅᖅᑐᑦ 
ᐱᓕᕆᖃᑕᐅᔪᓂᒃ ᐊᔾᔨᒌᙱᑦᑐᓂᙶᖅᑐᓂᒃ ᐱᓕᕆᕝᕕᐅᔪᓂᒃ 
ᐃᖃᓗᓐᓂ ᐊᒻᒪ ᑭᙵᕐᓂ. ᑭᖑᓂᐊᒍᑦ ᐅᖃᖃᑎᖃᒃᑲᓐᓂᔪᔪᑦ 
ᐋᒡᒌᓯᐅᓚᐅᖅᑐᒥ ᓄᓇᓕᓐᓂᙶᖅᑐᓂᒃ ᐱᓕᕆᕝᕕᐅᔪᓂᒃ 
ᐱᔨᑦᓯᕋᖅᐸᑦᑐᓂᑦ ᐅᐃᕕᓂᑦ. ᐅᖃᖃᑎᖃᕐᓂᐅᑉ 
ᑐᕌᒐᕆᓚᐅᖅᑕᖓ ᐃᓚᒋᔭᐅᔪᓄᑦ ᐃᑲᔪᖅᓱᖅᑕᐅᒍᒪᓪᓗᑎ 
ᓇᓗᓇᐃᖅᓯᒐᓱᐊᕐᓂᕐᒥᑦ ᐃᖅᑲᓇᐃᔭᕐᕕᒻᒥ ᐸᕝᕕᓵᕆᓂᐅᔪᒥ ᐊᒻᒪ 
ᐊᕝᕕᐊᕈᑕᐅᖃᑦᑕᖅᑐᓂᒃ ᐃᖅᑲᓇᐃᔭᕐᓂᕐᒧᑦ ᐱᔭᐅᔭᕆᐊᓕᓐᓂᒃ 
ᓄᓇᕗᒻᒥᐅᓄᑦ. ᑲᑎᑦᓱᒋᑦ 22 ᓂᒃ ᐃᓚᒋᔭᐅᔪᓂᒃ 
ᐅᖃᖃᑎᖃᓚᐅᖅᑐᑦ ᒪᕐᕈᐃᓐᓇᐅᓪᓗᑎᒃ ᐅᕝᕙᓘᓐᓃᑦ 
ᐊᑕᖏᐅᒪᓪᓗᑎᒃ ᑕᒪᒃᑮᓐᓂᒃ ᓄᓇᓖᓐᓂᒃ.

ᖃᓄᐃᓕᐅᕆᖃᒃᑲᓐᓂᕐᓂᖅ
ᑭᖑᓪᓕᕐᒥ ᐊᓪᓗᕆᐊᕈᑕᐅᔪᒫᖅᑐᖅ ᑲᔪᓯᑎᑦᓯᓗᑎᒃ ᐃᓄᓕᒫᓄᑦ 
ᒪᓕᒐᖅᑎᒍ ᑐᓴᐅᒪᔾᔪᑎᑦᓴᓂᒃ ᐊᒻᒪ ᐃᓕᓐᓂᐊᖅᑎᑦᓯᓂᕐᒥᑦ 
ᑲᑎᒪᑎᑦᓯᓂᕐᒥᑦ ᓄᓇᕘᓕᒫᒥ, ᐊᑐᐃᓐᓇᐅᑎᑦᓯᓗᑎ ᑐᑭᓯᓇᑦᓯᐊᖅᑐᓂᒃ 
ᐊᑐᖅᑕᐅᒍᓐᓇᖅᑐᓂᒃ, ᐊᒻᒪ ᐊᑐᐃᓐᓇᐅᑎᑦᓯᓗᑎᒃ ᐊᑭᖃᙱᑦᑐᓂᒃ 
ᓇᐃᓈᖅᓯᒪᔪᓂᒃ ᒪᓕᒐᖅᑎᒍᑦ ᐅᖃᐅᔾᔪᐃᒋᐊᕈᑎᓂ. ᐅᑐᐱᕆᒥ, ᑖᒃᑯᐊ 
ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᐃᓕᓐᓂᐊᖅᑎᑦᓯᓚᐅᖅᑐᑦ 
ᒪᓕᒐᓕᕆᔨᓄᑦ ᐃᓚᒋᔭᐅᔪᓄᑦ ᐊᑐᕈᓐᓇᖅᑐᓂᒃ ᒪᓕᒐᖅᑎᒍᑦ 
ᐃᑲᔫᑎᑦᓴᓂᒃ ᐊᒻᒪ ᖁᐊᖅᓵᕐᓇᖅᑐᒦᓂᑰᓗᓂ ᐱᓕᕆᔾᔪᓯᐅᔪᒥᒃ 
ᐃᓕᓐᓂᐊᖅᑎᑦᓯᓪᓗᑎᒃ ᑐᙵᕕᖃᖅᓱᑎ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ.

ᑖᒃᑯᐊ ᐃᓄᓕᒫᓄᑦ ᒪᓕᒐᖅᑎᒍ ᑐᓴᐅᒪᔾᔪᑎᑦᓴᓂᒃ ᐊᒻᒪ 
ᐃᓕᓐᓂᐊᖅᑎᑦᓯᓂᕐᒥᑦ ᑲᑎᒪᓂᐅᔪᑦ ᑐᕌᖅᑐᑦ ᓄᓇᕗᒻᒥᐅᓂᒃ 
ᐃᓕᓐᓂᐊᖅᑎᑦᓯᒍᒪᓪᓗᑎ ᖃᓄᖅ ᓴᖅᑮᒍᓐᓇᕆᐊᑦᓴᖏᓐᓂᒃ 
ᐃᖅᑲᓇᐃᔭᕐᕕᑦᓯᐊᕙᓐᓂᒃ ᑕᒪᒃᑯᓂᖓ ᐱᑕᖃᙱᓪᓗᓂ ᓄᓕᐊᕐᓂᒃᑯᑦ 
ᐊᒻᒪ ᐊᓯᐊᒍᑦ ᐸᕝᕕᓵᕆᓂᐅᔪᓂᒃ. ᑖᒃᑯᐊ ᐃᓄᓕᒫᓄᑦ ᒪᓕᒐᖅᑎᒍ 
ᑐᓴᐅᒪᔾᔪᑎᑦᓴᓂᒃ ᐊᒻᒪ ᐃᓕᓐᓂᐊᖅᑎᑦᓯᓂᕐᒥᑦ ᑲᑎᒪᓂᐅᔪᑦ 
ᐱᖓᓲᓕᖅᑲᖓᓪᓗᑎ ᐃᓕᓐᓂᐊᕈᑎᓖᑦ, ᓄᓇᓖᑦ ᓂᕈᐊᕈᓐᓇᖅᑐᑦ 
(ᐊᑕᐅᓯᕐᒥᑦ ᐃᓕᓐᓂᐊᕈᑎᒥ ᑕᒪᐃᓐᓄᑦ ᐱᖓᓱᓄᑦ ᐃᓕᓐᓂᐊᕈᑎᓄᑦ). 
ᐊᑐᓂ ᐃᓕᓐᓂᐊᕈᑎ ᐊᑕᐅᓯᕐᒥ ᐃᑲᕐᕋᒥ ᐊᒻᒪ 15 ᒥᓂᑦᔅᓂᒃ 
ᑕᑭᓂᖃᖅᑐᖅ.  

ᐃᓕᓐᓂᐊᕈᑎ 1: ᐃᓄᐃᑦ ᐊᒻᒪ ᖃᓪᓗᓈᑦ ᐱᓕᕆᔾᔪᓯᖏᑦ 
ᐃᖅᑲᓇᐃᔭᕐᕕᑦᓯᐊᕆᓂᕐᒧᑦ

ᐃᓕᓐᓂᐊᕈᑎ 2: ᒪᓕᒐᐃᑦ ᑐᕌᖓᔪᑦ ᐋᓐᓂᖅᓯᕆᓂᕐᒥ ᐊᒻᒪ 
ᐸᕝᕕᓵᕆᓂᕐᒥ ᐃᖅᑲᓇᐃᔭᕐᕕᒻᒥ

ᐃᓕᓐᓂᐊᕈᑎ 3: ᐃᖅᑲᓇᐃᔭᕐᕕᒻᒥ ᐋᓐᓂᖅᓯᕆᓂᕐᒧᑦ ᐊᒻᒪ 
ᐸᕝᕕᓵᕆᓂᕐᒧᑦ ᐊᑐᐊᒐᐅᔪᑦ ᐊᒻᒪ ᐱᓕᕆᔾᔪᓯᐅᔪᑦ 
 

ᐊᑭᖃᙱᑦᑐᑦ ᓇᐃᓈᖅᓯᒪᔪᑦ ᒪᓕᒐᓕᕆᓂᕐᒧᑦ 
ᐅᖃᐅᔾᔪᐃᒋᐊᕐᓂᐅᔪᖅ ᑭᒃᑯᓕᒫᓄᑦ ᒪᑐᐃᖓᑎᑕᐅᓛᖅᑐᖅ. 
ᑭᒃᑯᑐᐃᓐᓇᐃᑦ ᐃᓛᒃᑰᖓᓗᑎᒃ ᑲᑎᖃᑎᖃᕈᓐᓇᕋᔭᖅᑐᑦ 
ᒪᓕᒐᓕᕆᔨᓂᒃ ᐊᑭᖃᙱᑦᑐᒥᒃ ᒪᓕᒐᓕᕆᓂᕐᒧᑦ 
ᐅᖃᐅᔾᔪᖅᑕᐅᒍᒪᑉᐸᑕ ᐸᕝᕕᓵᓂᐅᑉ ᐊᒻᒪ ᐊᓯᖏᑦ ᐃᖅᑲᓇᐃᔭᕐᕕᒻᒥᑦ 
ᐊᑲᐅᙱᓕᐅᕈᑕᐅᔪᓂᒃ. ᑲᑎᒪᖃᑦᑕᓛᖅᑐᑦ ᑲᑎᒪᑎᑦᓯᒌᖅᓯᒪᓕᖅᑲᑕ 
ᐅᕝᕙᓘᓐᓃᑦ ᐅᖄᓚᐅᑎᒃᑯᑦ ᐅᓪᓗᐃᑦ 30 ᓈᓚᐅᙱᑎᓪᓗᒋ 
ᑲᑎᒪᑎᑦᓯᓚᐅᖅᑳᖅᑎᓪᓗᒋᑦ. 



 

ᓯᕗᓪᓕᖅᐹᑦ ᑲᑎᒪᑎᑦᓯᓂᐅᔪᑦ ᖄᖏᓚᐅᖅᑎᓐᓇᒍ ᒫᑦᓯ 31, 2021  
ᑲᑎᒪᓂᐅᔪᑦ ᑭᒃᑯᑐᐃᓐᓇᕐᓄᑦ ᓄᓇᓕᒻᒥ ᒪᑐᐃᖓᓛᖅᑐᑦ. ᑖᒃᑯᐊ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᑐᕌᖅᓯᒪᔪᑦ ᓯᕗᓪᓕᒧᑦ ᑲᑎᒪᓂᕐᒧᑦ 
ᑕᑯᒐᓐᓈᖅᑎᑦᑎᓂᕐᒧᑦ ᐱᔨᑦᑎᕋᖅᑕᐅᓂᐊᖅᑐᖅ ᒪᔨ, 31, 2021. ᐅᓪᓗᖁᑎᓂᑦ ᓇᓗᓇᐃᖅᓯᒃᑲᓐᓂᓛᖅᑐᑦ ᐱᔾᔪᑕᐅᓪᓗᓂ ᓄᕙᒡᔪᐊᕐᓇᖅ-19-ᒧ  
(COVID-19) ᑐᕌᖓᔪᓄᑦ ᓄᖅᑲᖓᒍᑕᐅᔪᓄᑦ ᐊᒻᒪ ᒪᓕᒋᐊᖃᓪᓚᕆᑦᓯᒪᔪᓄᑦ ᓴᖅᑭᑕᐅᓯᒪᔪᑦ ᓄᓇᕘᑉ ᐋᓐᓂᐊᖃᖅᑕᐃᓕᒪᔪᓕᕆᔨᒻᒪᕆᖓᓄᑦ. 

ᓂᕆᐅᓇᖅᑐᖅ ᐃᓄᓕᒫᓄᑦ ᒪᓕᒐᓕᕆᓂᕐᒧᑦ ᐃᓕᓐᓂᐊᖅᑎᑦᓯᓂᕐᒥᑦ  
ᐊᒻᒪ ᑐᑭᓯᒋᕈᑎᒃᓴᓄᑦ ᐃᑲᔫᑎᑦᓴᑦ  
ᒪᕐᕉᒃ PLEI ᐊᑐᐃᓐᓇᐅᔪᔅᓴᖏᓐᓂᒃ ᓴᖅᑭᑎᑦᑎᓂᐊᖅᑐᑦ 
ᖃᕋᓴᐅᔭᒃᑯᑦ ᒪᔨ 2021 ᐱᒋᐊᓕᓵᖅᑎᓪᓗᒍ: ᐃᖅᑲᓇᐃᔭᕐᕕᒻᒥ 
ᐊᑐᖅᑕᐅᒍᓐᓇᖅᑐᖅ ᐃᖅᑲᓇᐃᔭᖅᑎᓕᖁᑎᓐᓄᑦ ᑖᓐᓇᓗ 
ᐃᖅᑲᓇᐃᔭᕐᕕᒻᒥ ᐊᑐᖅᑕᐅᒍᓐᓇᖅᑐᖅ ᐱᔨᑦᓯᕋᖅᑎᐅᔪᓄᑦ. 
ᑕᒪᒃᑮᒃ ᐊᑐᖅᑕᐅᒍᓐᓇᖅᑑᒃ ᑕᒪᒃᑯᓂᖓ ᐃᓗᓕᖃᓛᖅᑑᒃ: 
ᐃᑲᔫᑎᑦᓴᐅᓪᓗᓂ ᐅᖃᓕᒫᒐᕋᓛᖅ ᐃᖅᑲᓇᐃᔭᖅᑎᓕᖁᑎᓐᓄᑦ 
ᑐᑭᓯᒋᐊᕈᑎᑦᓴᖃᕐᓗᑎ ᖃᓄᐃᓕᐅᕆᐊᖃᕐᒪᖔᑦ ᖃᐅᔨᓕᓐᓂᖅᑲᑕ 
ᐃᖅᑲᓇᐃᔭᕐᕕᒻᒥ ᐸᕝᕕᓵᕆᓂᐅᔪᒥ ᐊᒻᒪ ᐃᑲᔪᖅᓱᓂᕐᒧᑦ ᐃᑲᔫᑎᑦᓴᓂᒃ; 
ᑐᑭᓯᒋᐊᕈᑎᑦᓴᒥᒃ ᐸᐃᑉᐹᕐᒥ ᐃᖅᑲᓇᐃᔭᖅᑎᓕᖁᑎᓐᓄᑦ 
ᓇᓗᓇᐃᖅᓯᓯᒪᓪᓗᓂ ᒪᓕᒋᐊᖃᖅᑕᖏᓐᓂᒃ ᐃᖅᑲᓇᐃᔭᖅᑎᓕᖁᑎᓐᓄᑦ 
ᑐᕌᖓᔪᓂᒃ ᓄᓕᐊᕐᓂᒃᑯᑦ ᐸᕝᕕᓵᕆᓂᕐᒥᑦ ᐃᖅᑲᓇᐃᔭᕐᕕᒻᒥ; 
ᐊᑭᓐᓇᕐᒥᐅᑕᒥᒃ ᓇᓗᓇᐃᖅᓯᓯᒪᑦᓯᐊᖅᑐᒥᒃ ᐸᕝᕕᓵᕆᓂᖅ 
ᑭᓲᒋᐊᑦᓴᖓᓂ “ᖃᓄᐃᓕᐅᕆᐊᕐᓂᕐᒧᑦ” ᐊᒻᒪ ᑐᑭᓯᒋᐊᕈᑎᑦᓴᓂᒃ 
ᖃᓄᐃᓕᐅᕆᐊᖃᕐᒪᖔᖅ ᐊᒻᒪ ᓇᒧᖓᕆᐊᖃᕐᒪᖔᖅ ᐃᖅᑲᓇᐃᔭᕐᕕᒻᒥ 
ᐸᕝᕕᓵᕆᔭᐅᒍᕕᑦ. 

ᐱᔨᑦᓯᕋᖅᑎᒧᑦ ᐊᑐᖅᑕᐅᒍᓐᓇᖅᑐᖅ, ᑭᓇᒥ ᐃᑲᔪᖅᑎᖃᕈᓐᓇᕐᒪᖔᖅ 
ᐸᐃᑉᐹᕐᒥ ᐃᓚᓕᐅᑎᓯᒪᒐᔭᖅᑐᑦ ᐊᒻᒪ ᑐᑭᓯᒋᐊᕈᑎᑦᓴᓂᒃ 
ᐱᔨᑦᓯᕋᖅᑕᐅᔪᑦ ᓇᒧᖓᕈᓐᓇᕋᔭᕐᒪᖔᑦ ᐃᖅᑲᓇᐃᔭᕐᕕᒻᒥ 
ᐸᕝᕕᓵᕆᔭᐅᒍᑎ. ᑖᒃᑯᐊ ᐊᑐᖅᑕᐅᒍᓐᓇᖅᑐᑦ ᑐᓂᔭᐅᓛᖅᑐᑦ 
ᐱᓕᕆᕝᕕᐅᔪᓄᑦ ᐊᕐᕌᒍ ᐃᓗᐊᓂ ᑭᖑᓂᖓᓂ 2021.

ᐊᓯᒃᑲᓐᓂᖓ ᐃᓄᓕᒫᓄᑦ ᒪᓕᒐᖅᑎᒍ ᑐᓴᐅᒪᔾᔪᑎᑦᓴᓂᒃ ᐊᒻᒪ 
ᐃᓕᓐᓂᐊᖅᑎᑦᓯᓂᕐᒥᑦ ᐃᑲᔫᑎᑦᓴᐅᔪᖅ ᒫᓐᓇᐅᔪᖅ ᐋᖅᑭᑦᓱᐃᕙᓪᓕᐊᔪᑦ 
ᐊᔾᔨᒌᙱᑦᑐᓂᒃ ᓇᐃᑦᑐᓂᒃ ᑐᑭᓯᒋᐊᑎᑦᓯᓂᕐᒧᑦ ᑕᕐᕆᔮᑦᓴᓂᒃ 
ᐃᑲᔫᑎᖃᕋᔭᖅᑐᓂᒃ ᐃᓄᓐᓄᑦ ᓇᓗᓇᐃᖅᓯᒍᓐᓇᖅᓯᓂᐊᕐᒪᑕ 
ᐸᕝᕕᓵᕆᓂᕐᒥᑦ, ᑐᑭᓯᐅᒪᓕᕐᓗᑎᓗ ᖃᓄᐃᓕᐅᕆᐊᖃᕐᒪᖔᑦᑕ 
ᐊᑐᓕᕐᓂᖅᑲᑕ ᐃᖅᑲᓇᐃᔭᕐᕕᒻᒥ ᐸᕝᕕᓵᕐᓂᕐᒥ ᐊᒻᒪ ᐃᑲᔫᑎᑦᓴᓂᒃ 
ᐊᑐᐃᓐᓇᐅᑎᑦᓯᓗᑎᒃ. ᑖᒃᑯᐊ ᑕᕐᕆᔮᑦᓴᑦ ᐊᑐᐃᓐᓇᐅᓚᖓᔪᑦ 
ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᐃᑭᐊᖅᑭᕕᖓᓂ, 
ᐊᑐᐃᓐᓇᖃᕐᕕᐅᓂᕐᒥ ᒪᓕᒐᓕᕆᓂᕐᒧᑦ ᖃᐅᔨᒪᔭᐅᔪᓂᒃ (A2K) 
ᒪᑉᐱᒐᖓᓂ ᐊᒻᒪ ᓴᖅᑭᑎᑕᐅᖃᑦᑕᓛᕐᒥᔪᑦ ᑲᑎᒪᑎᑦᓯᓕᖅᑲᑕ.  

ᐃᑲᔪᖅᓱᕐᓂᖅ ᑐᓐᓂᖅᓴᐃᓂᕐᒧᑦ 
ᐱᖁᑎᓂᑦ 
ᑖᒃᑯᐊ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ 
ᑐᓐᓂᖅᓴᐃᒍᒪᓪᓚᕆᑦᑐᑦ ᑖᑦᓱᒥᖓ ᐊᑑᑎᖃᑦᓯᐊᖅᑐᒥ ᐃᑲᔫᑎᑦᓴᒥᑦ 
ᐊᒥᓱᓄᑦ ᐱᓕᕆᕝᕕᐅᔪᓄᑦ ᐊᒻᒪ ᓄᓇᕗᒻᒥᐅᑕᓄᑦ ᐊᔪᙱᓐᓂᓕᒫᖏᓐᓂ. 
ᐱᓕᕆᕝᕕᓯ ᐃᑲᔪᕈᒪᓐᓂᖅᑲᑕ ᑐᓐᓂᖅᓴᐃᓂᕐᒥᑦ, ᒪᓕᒐᓕᕆᔨᒃᑯᑦ 
ᑲᑐᔾᔨᖃᑎᒌᖏᑦ ᓄᓇᕘᒥ ᖃᐅᔨᓴᒃᑲᖅᑕᐅᒍᓐᓇᖅᑐᑦ ᐅᕗᖓ  
ceo@lawsociety.nu.ca.

ᐊᐅᓪᓚᖃᑎᒌᖃᑦᑕᖅᑐᓂᒃ ᑐᙵᓴᐃᒍᒪᓐᓂᕈᑦᓯ ᓄᓇᓕᑦᓯᓄᑦ 
ᐊᒻᒪ/ᐅᕝᕙᓘᓐᓃᑦ ᐱᓕᕆᕝᕕᑦᓯᓄᑦ, ᖃᐅᔨᓴᒃᑲᖅᑕᐅᒍᓐᓇᖅᑐᒍ 
ᐅᓪᓗᖁᑎᒋᔭᐅᓛᖅᑐᓂᒃ ᐋᖅᑭᑦᓱᐃᓛᕋᑦᑕ ᐸᕐᓇᐸᓪᓕᐊᓗᑕᓗ.

ᓂᕆᐅᒋᓛᖅᑲᓯᐅᒃ ᑎᑎᖅᑲᐅᓛᕐᒥᔪᖅ ᒫᑦᓯ 2021-ᒥ. ᓄᑖᓂᒃ ᐃᓄᓕᒫᓄᑦ 
ᒪᓕᒐᖅᑎᒍ ᑐᓴᐅᒪᔾᔪᑎᑦᓴᓂᒃ ᐊᒻᒪ ᐃᓕᓐᓂᐊᖅᑎᑦᓯᓂᕐᒥᑦ ᐃᑲᔫᑎᑦᓴᓂᒃ 
ᓴᖅᑭᑎᑦᓯᓛᖅᑐᑦ ᑕᐃᑯᖓ ᐊᑐᐃᓐᓇᖃᕐᕕᐅᓂᕐᒥ ᒪᓕᒐᓕᕆᓂᕐᒧᑦ 
ᖃᐅᔨᒪᔭᐅᔪᓂᒃ (A2K) ᒪᑉᐱᒐᖓᓄᑦ ᑕᐃᒪᐃᒍᓐᓇᖅᓯᑉᐸᑕ.

 

ᓂᕆᐅᑦᓯᐊᖅᑐᒍᑦ ᐃᓕᓐᓂ 
ᑐᓴᕈᒪᓪᓗᑕ ᐅᖃᐅᓯᑦᓴᖃᕈᕕᑦ 
ᐊᐱᖅᑯᑎᑦᓴᖃᕈᕕᓘᓐᓃᑦ; ᓄᓇᓕᓯ 
ᐊᒻᒪ ᐱᓕᕆᕝᕕᓯ ᐅᐸᕈᒪᓪᓗᑎᒍᓗ 
ᓯᕗᓂᑦᓴᐅᓛᖅᑐᒥ.

